Ջրվեժ համայնք             (2020 թ. 1-ին եռամսյակ)

1.Բնակավայրերի քանակը՝ 3:

2.Հրավիրված խորհրդակցությունների քանակը՝ 9
3.Համայնքի բնակիչների ընդունելությունների քանակը՝  18
4.Բնակավայրերի այցելությունների քանակը՝ 10, որից 5` Ջրվեժ, 4` Ձորաղբյուր և 1՝ Զովք բնակավայրերում:
5.Ավագանու նիստերի քանակը՝ թվով 3:
6.Ավագանու մշտական հանձնաժողովների քանակը՝ թվով 3:
1. Իրավական, ֆինանսավարկային, բյուջետային և տնտեսական հարցերի մշտական հանձնաժողով,
2. Քաղաքաշինության, հողօգտագործման, տնտեսական ենթակառուցվածքների, կոմունալ տնտեսության, բնության պահպանության և տրանսպորտի հարցերի մշտական հանձնաժողով,
3. Գիտության, կրթության, մշակույթի, երիտասարդության, սոցիալական և առողջապահության հարցերի մշտական հանձնաժողով:
7.Սոցիալական աշխատողի կողմից կատարված տնային այցելությունների քանակը` թվով 17, որից՝ 15 այցի նպատակը՝ առաջնային կարիքների գնահատման, սոցիալական պայմանների հետ կապված ֆինանսական օգնության տրամադրման հետ, 2 այց՝ կապված ամուսնալուծված ծնողների և նրանց անչափահաս երեխաների կյանքի հետազոտությանը:

8.Նախադպրոցական և արտադպրոցական կրթության հաստատություններ կատարված այցեր՝

Նշված ժամանակահատվածում այցելություններ չեն եղել:
9.Դպրոցական տարիքի երեխաների քանակը, որոնք դուրս են մնացել ուսումնական պրոցեսից՝ այդպիսիք չկան:
10.Հանրային միջոցառումներ՝
06.01.2020թ.- Սբ Ծննդյան տոնական պատարագի ավարտին Ջրվեժ համայնքի 350 երեխաներ մասնակցեցին արդեն ավանդույթ դարձած հանդիպմանը Ձմեռ պապի և Ձյունանուշի հետ, որոնք եկել էին Սուրբ Ծննդյան նվերների պարկով։ Երեխաների ուրախությունն անսահման էր։ Միջոցառումը կազմակերպվել էր համայնքապետարանի աշխատակիցների և եկեղեցու երիտասարդների համատեղ ջանքերով՝ համայնքի ղեկավարի հովանավորությամբ։

29.01.2020թ.- Ջրվեժի մանկական երաժշտական դպրոցի կողմից կազմակերպվել է տոնական միջոցառում ՝ նվիրված բանակի օրվան  

10.02.2020թ.-  XIX դարի ռուսական մշակույթի մեծագույն ներկայացուցիչ, ռուս նոր գրականության և գրական լեզվի հիմնադիր Ալեքսանդր Պուշկինի մահվան հիշատակի օրվա կապակցությամբ Ջրվեժի միջնակարգ դպրոցում կազմակերպվել էր միջոցառում։ Միջոցառումը բավականին ծավալուն և ընդգրկուն էր, սակայն լավ կազմակերպված և ճիշտ ընտրված սցենարի շնորհիվ այն մեկ շնչով դիտվեց։ Միջոցառմանը մասնակցում էին դպրոցի տարբեր տարիքի աշակերտները, ովքեր վարպետությամբ ներկայացրեցին Պուշկինի ստեղծագործությունները։ Ներկա էին նաև համայնքապետարանի աշխատակիցները:

13.02.2020թ.- Ջրվեժի Սբ. Կաթողիե եկեղեցում տոնեցին տյառնընդառաջի տոնը: Հրավիրվել էր «Վան» ազգագարական համույթը: Միջոցառմանը մասնակցեցին Ջրվեժի միջնակարգ դպրոցի սաները, համայնքապետարանի աշխատակիցները և Ջրվեժ համայնքի բնակիչները: Ժամերգությունից հետո նարոպսակների օրհնության կարգ կատարվեց, փոքրիկ նվերներ հանձնվեցին զույգերին, այնուհետև  խարույկ վառվեց և սկսվեց տոնախմբությունը: 

27.02.2020թ.- Ջրվեժի միջնակարգ դպրոցում «Բարի մամա»  կազմակերպությունը Ջրվեժի համայնքապետարանի հետ համատեղ կազմակերպեցին միջոցառում, որի ընթացքում դպրոցի երեխաները նկարեցին ապակե տարաների վրա: Այդ տարաներում կհավաքվի գումար, որը կօգնի Ջրվեժ հմամայնքի 10-15 առողջական խնդիրներ ունեցող երեխաներին ամառային հանգիստը անցկացնել Սևանի ափին գտնվող ճամբարում

11.Սահմանափակ ֆիզիկական հնարավորություններ ունեցող ընտրողների ընտրական իրավունքի իրականացման մատչելիությունն ապահովելու համար տեղամասային կենտրոններում ձեռնարկված միջոցներ՝
Սահմանափակ ֆիզիկական հնարավորություններ ունեցող ընտրողների ընտրական իրավունքի իրականացման մատչելիությունն ապահովվել է 90 %-ով:

12.Աղբահանության և սանիտարական մաքրման աշխատանքների իրականացում՝
Ապահովվում է աղբահանության լիակատար իրականացում ավագանու կողմից հաստատված հայեցակարգով՝ 6-օրյա աշխատանքային շաբաթով, Ջրվեժ համայնքի Ջրվեժ բնակավայրում՝ շաբաթական երեք անգամ, Ձորաղբյուր և Զովք բանակավայրերումՙ շաբաթական երկու անգամ պարբերությամբ: 
13.Համայնքի վարչական տարածքում բիզնես գործունեություն իրականացնող գործարարների և ձեռնարկատերերի հետ հանդիպումներ՝ 

30.01.2020 Հանդիպում ՀՕՖ-Երեխաների աջակցության կենտրոնի գործադիր տնօրեն՝ Միրա Անտանյանի հետ՝ «Ընտանեկան միջավայր և համայնքային ծառայություններ Հայաստանի երեխաների մամար» ծրագրի շրջանակներում: Հանդիպմանը մասնակցեցին Ջրվեժ համայնքի 3 բնակավայրերի դպրոցների, մանկապարտեզի, երաժշտական դպրոցի տնօրենները, Ջրվեժի միջնակարգ դպրոցի բազմամասնագիտական թիմը, մանկավարժները, ամբուլատորիաների աշխատակիցները, Ջրվեժի Սբ. Կաթողիկե եկեղեցու հոգևոր հովիվ՝ Տեր Կյուրեղ քահանա Տալյանը և համայնքապերատանի աշխատակիցները: Նախքան հանդիպումը տեղի ունեցավ զրույց համայնքի ղեկավարի հետ: 
14.Համայնքի կառավարման տեղեկատվական համակարգի (ՀԿՏՀ կամ համարժեք) լիարժեք և արդյունավետ շահագործման աշխատանքներ՝
Ապահովվում է jrvezh.am կայք-էջի լիակատար շահագործում՝ փաստաթղթաշրջանա-ռություն, համայքի ղեկավարի որոշումներ, կարգադրություններ, ավագանու որոշումներ, բյուջեի եկամուտների և ծախսերի կատարողակաանների դիտման մատչելիություն: ՀԿՏՀ-ի մասնագետների կողմից կազմակերպված դասընթացներին մասնակցել են նաև համայնքապետարանի աշխատակազմից ներկայացուցիչներ՝ տիրապետելու և առաջիկայում է՛լ ավելի լիակատար շահագործելու կայք-էջի հնարավորությունները՝ բնակչությանը իրազեկելու, համայնքապետարանի գործառույթներին ամբողջովին ծանոթացնելու նպատակով:

15.Ավագանու հրապարակային նիստերի առցանց հեռարձակում՝ հաշվետու ժամանակահատվածում հրավիրվել է համայնքի ավագանու թվով  նիստ և ապահովվել է նրանց ուղիղ հեռարձակումը:

